
Imm. 1 Oqaluuserisassat akuersissutigineqarneri 

  Akuerineqarpoq 

 

 

Imm. 2 Allaffeqarfimmiik paasissutissiineq 

 

  

  Sisimiut: 

  Pilersaarusiornermut pisortassarsiortoqarpoq.  

  15. december skicenterlederi aallartisaaq. 

  Suliassat sinneri ingerlapput, puttasut issilerpat qaqinneqassapput, nivanneq aallartissaaq.  

 

   

  Maniitsoq: 

Atuarfimmi nutsertitsineq suli ingerlaarpoq, utoqqaat ornittangaat 

isumaqatingiissutingineqarpoq. 

Mekaniker aallartinnikuuvoq sulisoq, qatserisartut Inunnguaq Maniitsumiinnikuuvoq, 

atortut Maniitsumi kinguussaaqqapput. 

Nunaminertamut tunngatillungu naammangittaalliummik suliaqartoqarpoq. 

Imm. 3.1 Teknikkeqarnermut Avatangiisinullu ataatsimiititaliami 2023-mi novemberimut 

qaammammut nalunaarusiaq – Ingerlatsinermi sanaartornermilu suliat 

Journalnr. 06.01.02 
 

2023-mi novemberimut aningaasaqarnermut nalunaarusiaq 05-12-2023 tungaanut atuiffilersuilluni 

naatsorsugaavoq. Anillatsinnera 30-11-2023-meersuuvoq. 

 

Ingerlatsinermut kisitsit pingaarnerit 
Teknikkeqarnermut Avatangiisinullu immikkoortortami ingerlatsinermut immikkoortortami ukiup 

qaammataanut siullernut aqqanilinnut atuinermut procenti 92,78 procentinik aningaasanngorlugu 68,2 

koruuninik takussutissiivoq. Ingerlatsinermut immikkoortumut akiligassiissutit suli akilerneqanngitsut 2,2 

mio. koruuninik annertussuseqarput. 

Ukiup naalernerani Teknikkeqarnermut Ataatimiititaliap ingerlatsinermut immikkoortortaani 

missingersuutit malinneqarnissaat nahatsorsuutigineqarpoq. 

 

 
 

Sisimiuni Maniitsumilu ingerlatsinermut immikkoortortat 
Sisimiuni ingerlatsinermut immikkoortumi atuivallaarfiulluni atuinermut procenti 109,4 procentimiippoq. 

Sanaartornermut atuiffinnut assigiinngitsunut 2,2 mio koruuninik nuussinerit suli naammassinngillat. 

Tassani Kangerlussuarmi aqquserngit aserfallatsaalineqarnissaannut, eqqakkat nassiunneqarnerannut 

avatangiisinik pitsanngorsaanermut aningaasaliissutinik nuussinerinut kiisalu illuutinik nutarsaanermut 

aningaasaliissutinik nuussineq atuinermi pineqarput, 

 

Tamatuma saniatigut atuiffik 562040700 1 mio. koruunit nalinganik atuivallaarfiuvoq, qaammatinik 

pingasukkaarinermi sisamassaani isertitat suli naammassineqanngillat, ukiullu naanerani atuiffiup 

oqimaaqatigiilernissaa naatsorsuutigineqarluni. 

 

Ikuallaavik, atuiffik 562040300 annertulaartumik atuinermut procenteqarluni 143 procentimiippoq 

aningaasanngorlugu ukiup naanerani 1 mio. koruuninik atuivallaarneq. Nuutsinissamik suliassaq 

ikuallaavimmut aningaasartuutinik oqimaaqatigiilersitsisussaq suliarineqarpoq, PBI-mulli suli 

nalunaarsorneqarsimanngilaq. 

Maniitsumi ingerlatsinermut immikkoortumut atuinermut procenti 86 procentiuvoq, atuinikinneq ukiup 

naaneranut aningaasanngorlugu 3,3 mio. koruuniulluni. 

 

Ikiuallaaviup atuinera missingersuutinit qaffasinnerusutut inissisimavoq. Ingerlatsinermut, 

aserfallatsaaliinermut iluarsartuussinermullu aningaasartuutit qaffasissimapput, ikuallaaviullu piunera 

malitsigalugu qaffakkiartornissaat naatsorsuutigineqarluni. 

 

 
 

 

Sisimiuni Maniitsumilu qatserisartoqarfiit 
Qatserisartoqarnerup atuinermut procentia 93 procentiuvoq, atuinikinneq ukiup naaneranut 

aningaasanngorlugu 800 t. koruuniulluni. 

Sanaartornermik ingerlatsinerit 
30-11-2023-mi sanaartornermut missingersuutini 63,5 mio. koruunit atorsimaneqalereerput tamannalu 

sanaartornermut missingersuutinit 26,25 procentimik atuisimanermut naapertuulluni. 

 

Sisimiuni 2023-mi novemberimi sanaartukkanut atortulersuutinullu annertunerusunut tullinnguuttunik 

killiffik: 

Sarfannguani Illu tamatigoortoq aningaasaliissutinik iluarsiivigineqassaaq, akiliisinnaajunnaarnerullu 

kingorna entreprenørimik nutaamik isumaqatigiissusiortoqarluni. Atortussat affai siulliit Sarfannguanut 

assartorneqarput, sanaartornerlu naammassiniarneqarluni. 

Akiani kommunip pilersaarusiorfigineqarneranut tapiliussap 30-p kuuffissuarnut, imermut, 

innaallagissamut aqqutinut kiisalu aqqusinermi qullersuarnut atatillugu sanaartorfissagissarneqarnera 

naammassivoq. Aqquserngup nunallu naammassiniarnera ukiuunerani unikkallarpoq, aasamut 

ingerlaqqissallutik. 

Ilinniartut ineqarfianni ungasianit kiassarnermik pilersitsivigineqarluni Nukissiorfiinnit 

sanaartorfissagissaasoqarpoq. Ungasianiit kiassarnermut aqqutit matuneqarpata aqqusinermi 

qullilersuisoqassaaq. 

Kunuuteralaap aqqutaani Qivittoqarfimmilu kuuffissuit aqqutaat nutaat naammassipput 

attavilerneqarsinnaallutillu, nunamik suliaqarneq aasamut naammasissaaq. 

Jaakunnguup aqqutaani kuuffissuit nutaat kuuffissuarmut maqitsivittallit ukiuunerani 

uninngatinneqarallarput. Maqitsiviit maqitsissutillu naammassipput sarfamillu atuinermut uuttuutip 

illuarartassaa napparneqarluni, aasamullu allanik kuuffissualiinikkut naammassineqassalluni. 

Kangerlussuarmi utoqqarnut inissianut marlunnut immikkoortut siulliit naammasineqaleruttorput, 

decemberimi iserterfigineqassapput. 

Kangerlussuarmi utoqqarnut inissianut marlunnut immikkoortut aappaanni ilui suliarineqaleruttorput, 

upernaamilu iserterfigineqarnissaat naatsorsuutaalluni. 

Kommunip Illorput 2100-ni ineqarfiini Ini aqqutigalugu uffarfiit natii taarsersorneqarput. Arlallit 

naammassipput kingulliillu decemberip naanerani naammassinissaat naatsoruutigineqarluni. 

ATV-nut aqqut immikkoortup aappaa Sisimiunit imeqarfiup killeqarfia aqqusaarlugu Kangerluarsuup 

tulliup qinnguanut 8 km. suliarineqareerpoq ukiuuneranilu uninngagallarluni.  Imeqarfiup tasiata eqqaani 

ujaqqanik qaartiternerlukunik atuilluni kussinermik assiaqutaasussamik aqquserngup toqqavianik 

sanarfisoqarpoq Nuna toqqavigisaq aqippallaarnera pissutaalluni taarsersuingaatsiartoqartariaqarsimavoq, 

uani ataatsimiinnermi suliami saqqummiinerup aappaa takuuk. 

Sisimiut - Kangerlussuaq aqqusinermik sioraasumik pilersaarusiorneq, pilersaarutitut siunnersuut 

ingerlanneqarpoq. Nunap assinganik atortunik pitsanngorsaanissamut dronellu atorlugit Geoteknik-imik 

misissueqqaarnermut naatsorsuinerit naammassineqarput nalunaarsuisoqarlunilu. 

Kulturimut illorsuarmik alliliineq nipilersornermut ilinniarfimmik aamma atuakkanik atorniartarfimmik 

ilaqartoq naammassivoq, iluarsilaagassat suliarineqarput. 

Kollegiekumi / MISI-p B-904 allaffeqarfiginikuusaanit Meeqqanut inuusuttuaqqanullu ulloq unnuarlu 

paaqqinnittarfik naammassillugu pilersaarusiorneqareerpoq, sanasunullu 

suliariumannittussarsiuunneqarluni. Suliariumannittussarsiuussineq decemberip naaneranut killeqarpoq. 

Kommunip pilersaarusiorfigineqarnerani tapiliussaq nr. 50-imi Nalunnguarfiup kujataani 

inissiaqarfissamut nutaamut sanaartorfissagissaanermut siunnersorti siunnersuutitut atugassamik 

suliaqarnermini kinguaattooqqavoq.  

 

Maniitsumi 2023-mi novemberimi sanaartukkanut atortulersuutinullu annertunerusunut tullinnguuttunik 

killiffik: 

Ungusivimmi sanaartorfissagissaanerit naammassineqarput, aqquserngup ingerlaarfiata naggataa 

illoqarfimmik tullissaanik asfalterinermut atatillugu 2025-mi asfalterneqassaaq. 

Immikkoortumi inuussutissarsiorfeqarfimmi sanaartorfissagissaaneq (Immikkoortumi 

inuussutissarsiorfeqarfimmut aqqut Atortulersuutit ilanngullugit) suliniutigineqarpoq, suliamulli 

missiliuteqarfiusut missingersuutinit qaffasinnerujussuupput. 

Sarfat tungaanut aqqutip affaata sinnera naammassivoq, ukiuunerani uninngatikkallarneqarpoq aasamullu 

naammassineqassalluni. 

Unnuartuup ataatungaani Pelikaat eqqaanni kuuffissuarmik nutaamik pilersitsineq ingerlanneqarpoq, 

nunamik suliaqarnerit sinneri ukiuunerani uninngapput. 

Kangaamiuni atuarfiup iluarsartuuneqarneranik neqeroortitsineq nutarsarneqarpoq, januarimilu 

entreprenørit allamik qinigassalerlutik neqerooruteqarsinnaalersillugit 

suliariumannittussarsiuunneqaqqissalluni.  

Kommunalbestyrelsip 23.11.2023-mi ataatsimiinnerani Kilaaseeqqap Atuarfianik nutarsaaneq 

ilassusiinerlu eqqartorneqarpoq, tassani nutarsaanerup annertussusaa siunnersuutitut atugassamut 

sanilliullugu annertunerulersinneqassalluni. Kommunalbestyrelsimit nutarsaanerup annertussusaanik 

annertunerulersitsineq pillugu aalajangiussaq naapertorlugu pilersaarusiorneq ingerlateqqinneqarpoq. 

Ataatsimiititaliami ataatsimiinnermi immikkoortup aappaa uani takuuk. 

Atammimmi inuusuttunut inissiat pingasut entreprenørimit suliarineqarput, inissiat iluini sulineq 

ingerlalluni. 

Illoqarfimmi bussissat nutaat inniminneerneqareerput. 

Bussinut inissiisarfissaq naammassillugu pilersaarusiorneqareerpoq sanaartortunillu 

neqeroortitsisoqareerpoq. Entreprenørinit neqerooruteqartoqanngilaq. Nutaamik 

neqeroortitsisoqarnissaanik soqutiginnittoqartillugu piffissaasinnaasut pillugit entreprenørinik 

isumaqatiginninniartoqaqqissaaq. 

 

Sumiiffinni marluusuni, illuutit nutarterneqarnissaannut, sunngiffimmi silami sammisassaqartitsinermut, 

aalisartut piniartullu atugaannik pitsanngorsaanissamut kiisalu avatangiisinik pitsanngorsaanissamut 

sulinissamut aningaasat atugassiissutit atorlugit ingerlaavartumik sanaartornermik suliat ingerlanneqarput. 

 

 

Innersuussut 

Teknikkeqarnermut Avatangiisinullu immikkoortortap Teknikkeqarnermut ataatsimiititaliamut 

innersuussutigaa: 

 

 Teknikkeqarnermut, Pilersuinermut Sanaartornermullu 2023-mi novemberimut qaammammut 

nalunaarusiaq akuersissutigineqassasoq. 

 

Aalajangiineq 

 

Innersuussut aalajangernera: 

 

Innersuussut akuersissutingineqarpoq. 

Imm.  3.2 Sisimiut Kangerluarsuk Tulliullu akornanni ATV-nut aqqummik inaarsaanissamut 

ilassutitut aningaasaliissuteqarneq 

 

Journal nr. 06.01.03 ERP-mik suliniut 500355 
 

Tunuliaqutaq 

Kommunalbestyrelsi 25.5.2023 ataatsimiinnermini Sisimiuniit Kangerluarsuk Tullermut ATV-nut 

aqqummik immikkoortoq 2-mut suliariumannittussarsiuussinerup inernera aammalu akissatut 

isumaqatiginninniarneq eqqartorpaa. 

Aningaasartuutinilli siumut takuneqarnikuunngitsunik arlalinnik takkuttoqarnikuuvoq, annertunerusumik 

aqqusineq appakaaffissap, Nukissiorfiit aqqutissaata aamma ATV-nut aqqutsissap ataatungaat 

sioraaqqanik aqoqartoq atuilluartuunngitsorlu. Imeqarfiup tasiata eqqaani ATV-nut aqqut sanarfiumallugu 

kuussinerlu assiaquserumallugu, toqqavimmik taarsiinissamut immikkut annertuunik 

aningaasartuuteqartoqarnikuuvoq, KB 25.5.2023-mi siumut ilisimanngisanut aningaasartuutinut 

aningaasat immikkoortinnikuusaanniit missiliuummit A-mit 2.5.2023-meersumi annertunerusumik 

immikkut aningaasartuutit. ATV-nut aqqut immikkoortoq 2 inaarsarsinnaajumallugu, aningaasaliissutit 

sinaakkutaannik nalimmassaanissaq pisariaqarpoq. 

 

Una suliamik saqqumiussassaq immikkoortoq 1-imik Kangerluarsuk Tullermit 123 km-inik aamma 

Kangerlussuarmiit 16 km-inut pitsanngorsaasinnaanissamut tunngassuteqanngilaq. Ingerlaarfimmi 

Immikkoortoq 1-imi ATV-nut aqqummik nalimmassaanissamut periarfissanut suli paasinnittoqaranilu 

akinik aalajangiisoqarnikuunngilaq. 

 

Maleruagassatigut tunngavissaq 

Kommunalbestyrelsi aningaasaliisartuuvoq. Aningaasaqarnermut ataatsimiititaliaq nuussisussaatitaavoq. 

Teknikkeqarnermut ataatsimiititaliaq sanaartornermut suliassanut akisussaasuuvoq. 

 

Pissutsit atuuttut 

ATV-nut aqqut immikkoortoq 2 Kommunalbestyrelsip 25.5.2023-mi ataatsimiinnerani 

aningaasaliissutinut sinaakkutaasut 19,747 koruuninut nalimmassarneqarput. Tamatuma kingorna 

202.000 koruuninut ASN-imik nassuiaammik suliaqarnermut akilerneqanngitsumik siusinnerusukkut 

suliaq pillugu siunnersortitut suliffeqarfimmit akiligassiissummik takkuttoqarnikuuvoq. Suliami 

siunnersorti kuussinerup assiaqutaasup ataani pitarneqarsinnaanngitsumik ameraasaq 407.000 koruuninik 

aammalu ATV-nut aqqummi kaajallattarfik 120.000 koruuninut nalilik puigorsimavaa. Aqquserngup 

sinaani illersuut U-profilinik killormut sammisunik napasunillu nukittunerusunik nukittorsarnissaat 

pisariaqarpoq, taamaalillutik qamussuit larvebåndillit imeqarfiup tasiani ingerlavimmi profilinik 

ingerlavissani ingerlasinnaassallutik, tassani aqquserngup nerutussusaa 6m ataateqqassallugu 160.000 

koruunit missaani naleqassalluni. Aammattaaq aqqusinermi appakaaffissami, maqitsisarfiup eqqaani 

ATV-nut aqqummi aamma Nukissiorfiit sulinermi aqqusinermi appakaaffissaasa nukittunerulernissaannut 

2.992.749 koruuninut toqqavimmik aqitsumik taarsiisoqarnikuuvoq. ATV-nut aqqummik affaannarmik 

suliaqareernerup kingorna ATV-nut aqqummut akunnerit amerlassusissaattut Rambøll naliligai 

atorneqareerput. ATV-nut aqqummik Immikkoortoq 1-imi Kangerlussuup eqqaani inaarsaalluni 

suliaqarneq missingersuutaasuniit 136.000 koruuninik akisuneruvoq. 

ATV-nut aqqummik inaarsaasinnaaissamut katillugit 3,5 mio. koruuninut pisariaqartitsinermik tunisivoq, 

takuuk ilanngussaq 1 missiliuut A nutartigaasoq. 

 

Atuilluartuunissakkut kingunerisinnaasai 

Ataatsimut isigalugu timmisartornermut sanilliullugu aqqusinikkut assartuineq avatangiisit 

eqqarsaatigalugit atuilluartuunerussaaq. Soorluttaaq timmisartornermut sanilliullugu assartuineq 

kisimiitinnerullugu aqqusinermik assartuinissamik sammineruvoq, taamaalillunilu assartuussissutinik 

tamanit atorneqarsinnaasunit namminersortut assartuussisinnaalernerunissaannik kinguneqassalluni. 

 

Aningaasaqarnikkut allaffissornikkullu kingunerisinnaasai 

ATV-nut aqqummi erngup kuuffissaqartarnissaanut, 200 meterikkaarlugu napasunik ilisarnaasiinernik 

imeqarfimmilu kuussinermik assiaqusiinerit ilanngullugit ASN-mik nassuiaammut atatillugu 

Namminersorlutik Oqartussanit piumasaqaataasut ilaat naammassineqarnissaat amigaataammat 

killiffimmi matumani suliniut unitsivinneqarsinnaanngilaq. 

 

Suliniut 500156 Sisimiut Kangerlussuullu akornanni aqqusinermik sioraasumik suliniut ATV-mut 

aqqummik naammassinninnissamik pinngitsuuisinnaanngilaq, nunap assinganut pitsaanerusunut dronet 

atorlugit uuttortaanermik misissueqqissaarnerit aammalu geoteknikkimik misissuinerit 2023-mi 

aasaanerani suliarineqarmata. 

 

Allaffeqarfiup naliliinera 

ATV-nut aqqummi immikkoortoq 2-mik aallartitamik missiliuuummi A-mi 2.5.2023-meersumi 

nalinginnaasumik sanaartornertut 1,810 mio. koruunitut annertutigisunik siumut naatsorsuutiginngisanut 

10 procentinik immikkoortitsisoqarnikuuvoq. Uanili pisumi tamanna annikippallaarsimavoq, ASN-mik 

nassuiaammut siunnersortinut akiligassiissutinik akilerneqanngitsunik nutaanngitsunik takkuttoqarmat, 

neqeroortitsinermi atortussani sullissinissat arlallit puigorneqarsimallutik aammalu nuna toqqavigisaq 

ajornerpaaffissaminiittoq paasinarsisimalluni. 

 

Pinngitsoortitsinissamut kuussineq aqquserngup toqqavianut ilanngullugu suliarineqartussaammat 

aammalu uulianik unitsitsisinnaasunik membraninik imaqarmat aqqusinertut allatuulli nunap 

qeriuaannartumup allanngoriartorneranik ATV-nut aqqusineq qummut ammullu 

nikerarsinnanngortinneqarsinnaanngilaq.   Aqquserngup toqqaviata sannaa portuallaannginnerusssammat 

kisianni ATV-nut aqqummiit imeqarfiup killeqarfiata avataanut erngup kuutsissinnanissaanut 

pinngitsoortitsinissamut kuussineq annikitsuararsuarmik taamaallaat 0,544 procentimik nakkariarfilerlugu 

pilersinneqassaaq (kuuffissuit aqqutaat nalinginnaasumik 1-0,8 procentimik nakkariarfeqartarput). 

Aqquserngup toqqavia pinngitsoortitsinissamut kuussinertalik annikitsunnguamik nikissagaluarpat, 

kuussineq aserusssaaq aammalu imeq imeqarfiup killeqarfiata avataanut imeqarfimmut 

kuutsissinnaajunnaarlugu, tamannalu ASN-imik aalajangersakkanut akerliussaaq. 

 

Aqqusinikkut tassuunaarluni qamussuit sisorartarfimmut ingerlasinnaassappata imeqarfiup tasiata eqqaani 

aqqusinermi sumiiffimmi nerukitsumi aqquserngup sinaani illersuuteqarnissaa pisariaqarpoq. Qamussuit 

sisorartarfimmut siumut utimullu ingerlasarsinnaanerat periarfissaasinnaavoq aammalu imeqarfiup tasia 

oqimaatsunik assartuiffiusinnaanngorpat ACR sullillugu. Qamussuit 5,3m-imik nerukinnerusut ACR-mut 

kalittakkanik kalissinnaanngillat. 

ATV-nut aqqummik suliaqarneq ukiuunerani uninngagallarpoq, taamaammat 2024-mi ukiakkut 

atorneqalersinnaaneranut aasap ingerlanerani inaarsaalluni suliaqarnissamut 2024 sioqqullugu ilassutitut 

aningaasaliissuteqartoqanissaanut pisariaqartitsisoqanngilaq. 

 

Kangerlussuarmiit naleqqanut 12-16 km ATV-nut aqqummik inaarsaaneq Tasersuaq-Aasivissuit ATV-

nut aqqummut atatillugu suliarineqassaaq aammalu tassunga 500.000-inik missiliuummi ilanngussanik 

aningaasartaqarluni. Tasersuup Aasivissuillu akornanni 0,5 mio. koruuninut missingersuuteqarluni 

ATV-nut aqqutissatut siunnersuutaasoq kinguartinneqassappat immikkoortumilu uani ilanngunneqarani, 

ilassutitut aningaasaliissutissatut pisariaqartinneqartussat taamaallaat 3 mio. koruuniussapput. 

 

Innersuussut 

Allaffeqarfiup Teknikkeqarnermut ataatsimiititaliamut, Aningaasaqarnermut ataatsimiititaliamut 

kommunalbestyrelsimullu innersuussutigivaa Sisimiut aamma Kangerluarsuk Tullerup akornanni ATV-

nut aqqummik inaarsaanisssamut ukioq missingersuusiorfiusumut 2024-mut 3,5 mio. koruuninik 

ilassutitut aningaasaliissuteqartoqassasoq. 

 

 

Aalajangiineq 

 

Innersuussut akuersissutingineqarpoq N.H.E, B.L , A.S, G.L     

KL innersuussut akuerinngilaa. 

 

Ilanngussaq 

1. ATV-mut aqqummut immikkoortoq 2-mut missiliuut A nutartigaasoq, nutarterineq 5. 

2. Ilassutitut aningaasaliissutinut atuiffinnut nodet XL-ark-it 

Imm. 6.1 Maniitsumi Atuarfik Kilaaseeqqamik nutarsaanermut 2023-mi novembarimi 

killiffimmut paasissutissiissut. 

 
Journal nr. B-33, suliniut 500032. 
 

Tunuliaqutaq 

Maniitsumi Atuarfik Kilaaseeqqamik nutarsaanermut Teknikkeqarnermut ataatsimiititaliaq aamma 

Ilinniartitaanermut ataatsimiititaliaq aqutsisoqatigiiupput. Kommunalbestyrelsip 26.10.2023 

ataatsimiinnerani malitsigisaanillu Kommunalbestyrelsip 23.11.2023 ataatsimiinnerani TA 14.8.2023-mi 

akuersissutaanikuusumut atugassatut siunnersuummut naapertuuttumik nutarsaanerup annertussusaata 

annertusineqarnissaa akuersissutigineqarpoq. Atuarfimmik nutarsaanermut missingersuutinut 

sinaakkutissaq nutaaq 2024-mit 27-mut sanaaartornermut missingersuutinut atatillugu 

kommunalbestyrelsip 23.11.2023-mi ataatsimiinnermini akuersissutigivaa. Siunnersortip suliaa 

nutarsaanerup annertusinissaanut atatillugu aamma annertusineqarpoq. 

Una aqutsisoqatigiinnut paasissutissiineruvoq taakkulu oqaaseqaateqarnissaannut novembarimi 

killiffimmut nassuiaataalluni. 

 

Maleruagassatigut tunngavissaq 
Karseqarnermut naatsorsuuserinermullu malittarisassat. TA sanaartornermut immikkoortumut akisussaasuuvoq, IA-lu ilinniartitaanermut 

immikkoortumut akisussaasuulluni, Namminersorlutik Oqartussaniillu ataatsimut tapiissuteqarnikkut, atuarfinnik nutarterinissat kommunimut 

tunniunneqarluni. 

 

Pissutsit atuuttut 

Suliniummik pilersaarusiornermi siunissami atuarfik kimit sinniisoqartinneqassanersoq atuarfiup 

aalajangissavaa. Atuarfimmik sanaartornermi ataatsimiititaliami sinniisut aqqaniliusunit arlallit 

paasisitsipput ingerlatsinermi peqataarusukkunnaarlutik. 

 

Illup immikkoortua ingutsinneqartussaq immikkoortoq 1-imik avatangiisitigut paasiniaanermut 

misiliummik tigusinermiit inernernik takkuttoqarnikuuvoq. Avatangiisitigut misissuineq isaterilluni 

suliaqarnermi akuutissanik aamma sanaartorfimmi eqqagassat tunniunneqarnerani immikkut 

isiginiagassanik ilaqarpoq, takuuk ilanngussaq 1. 

Atuarfimmik nutarterinermut nittartagaq ilaatigut illup immikkoortuanik 1-imik avatangiisitigut 

paasiniaanermik ilalerlugu 21.11.2023-mi nutarsarneqarpoq. 

 

Nutarsaanissap annertusineqarneranik illup immikkoortui 2 aamma 5 nutarsaanermi 

ilanngunneqassapputtaaq. 8.11 atuarfimmik ataatsimeeqateqarnermi illup immikkoortuanik 2-mik 5-

imillu ilusilersuineq ilanngussami 2+3-mi takutinneqartutut nalimmassarneqarpoq. 

 

Nutarsaanissamut annertusiliineq malillugu neqeroortitsinermut suliniutinut pilersaarusiornermik 

siunnersorti suliaqaqqissaaq. Atuarfik atuartuerutsinneqareermat illoqarfiup avataani suliffeqarfiit 

amerlanerusut qammarneqarsinnaanerat neriuutigalugu atuarfiup illutaani nutarsaanermut 

attuumassutilinnik sulisuminnik ineqartitsisinnaanerannut periarfissalerlugu nutarsaanissamik suliassaq 

entreprenørinut neqerooruteqarsinnaalissaaq. 

 

Atuilluartuunissakkut kingunerisinnaasai 

Atuarfimmi sulisunut atuartunullu pitsaasumik sulinermi avatangiisinik kommuni pilersitsippat 

atuilluartuunerussaaq. 

Aningaasaqarnikkut allaffissornikkullu kingunerisinnaasai 

Tamakkiisumik nutarsaanermi illup immikkoortunik 5 aamma 2-mik ilanngussilluni nutarsaanissap 

annertusinera suliniummut piffissatut pilersaarummik nutaamik kinguneqarpoq, taamaalilluni 

suliniummut siunnersuut februaarimi takkutissalluni 2024-mi juunimut suliniut 

neqeroorutigineqarsinnaalissalluni.  

Kommunalbestyrelsip aalajangiinerata kingorna nutarsaanissap annertussussaa annertunerulernikuummat, 

nutarsaanerup annertussusaata minneruneranik akuersissutaanikuusumik siunnersuutitut atugassamit 

suliummut siunnersuut annertunerulissaaq. Taamaattumik suliniummut siunnersuut neqeroortitsinermi 

suliummut suleqqinissamut tunngavissatut akuerisassanngorlugu ataatsimiititalianut 

saqqummiunneqassaaq. 

 

Teknikkeqarnermut Avatangiisinullu ingerlatsiviup kiisalu ilinniartitaanermut ingerlatsiviup 

innersuussutaat 

Allaffeqarfiup Teknikkeqarnermut ataatsimiititaliamut aammalu Ilinniartitaanermut ataatsimiititaliamut 

innersuussutigaa: 

 

Novembarimi killiffik eqqartorneqassasoq pilersaarusiornermullu killiffik tusaatissatut tiguneqassasoq. 

 

 

 

Aalajangiineq: 

 

Tusaatissatut tinguneqarpoq. 

 

llanngussaq:  

1. Illup immikkoortua 1-imi avatangiisinik misissuineq misilitanik inernitalik 

2. Illup immikkoortuanik 2-mik quleriillu siullermik ilusilersuinerut titartagaq 3.11.2023-meersoq 

3. Illup immikkoortuanik 5-mik aamma illup quleriivinik 1+2-mik titartagaq 7.11.2023-meersoq. 

08 Tamalaat 

 

 


